Հիմնավորում
«Գնման գործընթացը կազմակերպելու մասին» ՀՀ կառավարության որոշման նախագծի
Իրավական ակտի անհրաժեշտությունը (նպատակը).
[bookmark: _GoBack]Քաղաքացիական ծառայության տեղեկատվական հարթակի տեխնիկական սպասարկումը 2021 թվականի օգոստոսի 18-ից մինչև դեկտեմբերի 31-ը պատշաճ իրականացնելու ու աշխատանքի անընդհատությունն ապահովելու նպատակով առաջացած ծառայությունների՝ գնման գործընթացներին համապատասխան (Մեկ անձից) ձեռքբերման հրատապ անրհրաժեշտություն:
Ընթացիկ իրավիճակը և խնդիրները.
«Քաղաքացիական ծառայության մասին» օրենքով նախատեսված և Վարչապետի աշխատակազմի ու «Հարմոնիա» տեղեկատվական տեխնոլոգիաների և կրթության զարգացման հիմնադրամի միջև 2019 թվականի մարտի 25-ին ստորագրված N PSMP3-GO-2-2-12 պայմանագրի շրջանակներում ստեղծվել է քաղաքացիական ծառայության տեղեկատվական հարթակը (այսուհետ՝ Հարթակ): Հարթակի ստեղծման պայմանագրի շրջանակներում նախատեսված է եղել սպասարկման ժամանակահատված մինչև 2021 թվականի օգոստոսի 18-ը:
Հարթակի զարգացման շարունակականությունը իրենից ենթադրում էր նաև Հարթակի տեխնիկական սպասարկման ծառայության ապահովումը պայմանագրով նախատեսված ժամկետի ավարտից հետո, որը Համաշխարհային բանկի ֆինանսավորման բացակայությամբ պայմանավորված՝ տեղի չի ունեցել, ուստի և կանխատեսելի չի եղել Հարթակի սպասարկման շարունակականության խզումը:
Հաշվի առնելով վերոգրյալը անհրաժեշտ է ծառայության ձեռքբերումն իրականացնել «Գնումների մասին» օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի (այսուհետ՝ կարգ) 23-րդ կետի 5-րդ ենթակետի «բ» պարբերության պահանջներին համապատասխան` մեկ անձից գնում կատարելու ընթացակարգով` չկիրառելով կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա», «բ», «գ» և «դ» պարբերությունների և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի «ա» պարբերության պահանջները: 
Միաժամանակ հաշվի առնելով մատուցվող ծառայությունների անընդհատության անհրաժեշտությունը՝  «Հարմոնիա» տեղեկատվական տեխնոլոգիաների և կրթության զարգացման հիմնադրամի կողմից ծառայությունների մատուցումը չի դադարեցվել նաև պայմանագրի գործողության ավարտից հետո, ուստի անհրաժեշտ է նոր կնքվող պայմանագրի գործողությունը տարածել կողմերի միջև փաստացի ծագած հարաբերությունների վրա:
Հարթակի տեխնիկական սպասարկման ծառայությունները նախատեսվում է ձեռքբերել ՀՀ 2021 թվականի պետական բյուջեի «1136 ՀՀ Վարչապետի լիազորությունների իրականացման ապահովում» ծրագրի «11001 Ծառայությունների, ծրագրերի համակարգում» միջոցառման շրջանակներում գնումների պլանի փոփոխություն կատարելու միջոցով: 
Միաժամանակ հայտնում ենք, որ գումարի վերականգնման անհրաժեշտություն չի առաջանա:

Կարգավորման նպատակը և բնույթը.
Հարթակի տեխնիկական սպասարկման ապահովում: 
Նախագծի մշակման գործընթացում ներգրավված ինստիտուտները և անձինք.
Վարչապետի աշխատակազմի քաղաքացիական ծառայության գրասենյակ:
Իրավական ակտի կիրարկման դեպքում ակնկալվող արդյունքը.
Հարթակի տեխնիկական սպասարկման պատշաճ իրականացում և աշխատանքի անընդհատության ապահովում: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
«Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
Բացակայում է:

